АЛІМПІЯДНЫЯ ЗАДАННІ ДЛЯ ВУЧНЯЎ 8-11 КЛАСАЎ
КАНТРОЛЬНАЯ РАБОТА №4
Паважаныя школьнікі і абітурыенты!

Прапануем вам выканаць наступныя заданні.
Адказы дасылайте ў выглядзе запоўненага бланка адказаў 
(форма бланка прадстаўлена пасля заданняў)

Максімальная колькасць балаў – 50

Заданне 1. Утварыце словазлучэнні, паставіўшы залежныя словы ў патрэбным склоне (з прыназоўнікам або без яго).







Максімальная колькасць балаў– 2;

адно слова – 0,2 бала.


Памяць (сустрэча), цешыцца (дзіця), дзякаваць (усе прысутныя), кватэра (два пакоі), загадчыца (дзіцячы садок), аддзячыць (старэйшы брат), меншы (сястра), паслалі (малако), дубу больш (сто гадоў), пазычыла (нож), выбраліся (суніцы), накіравалі (адрас), паказваць (тэлебачанне), хітрэйшы (стары), ажаніўся (аднакурсніца), чуў (свае вушы), здзекавацца (палонны), тры (часопіс), хтосьці з (вяскоўцы), разам з (людзі).

Заданне 2. Укажыце, якой часцінай мовы і якімі членамі сказа з’яўляюцца падкрэсленыя словы.

Максімальная колькасць балаў – 3;

адно слова – 0,5 бала.

1. На змену сонечным цёплым дням прыйшлі халады. 2. Жыццё ішло, як і звычайна, крыху марудна, аднастайна, калі трушком, калі ступою, сваёю бітаю трапою. (Я.Колас) 3. Дні, і вечары, і ночы бываюць такія, калі не маўчаць, а гаварыць хочацца. (Б.Сачанка) 4. Лёгка толькі кашу есці з вялікай міскі. (Прыказка) 5. Сын сядзеў з бацькам амаль да раніцы. (У.Караткевіч) 6. У сваім дзясятым класе Алена падабалася многім.

Заданне 3. Вызначце тып даданай часткі ў наступных сказах.

Максімальная колькасць балаў – 4.

1. Я не заўважыў, калі мая сталасць настала. 2. Добра, калі ў хаце чысціня і парадак. 3. Не аслабяцца рукі на полі, калі поўна надзеі душа. 4. Калі ўжо сонейка прыгрэла, Антось на полі кончыў дзела і выпраг коніка сівога, свайго памочніка старога.

Заданне 4. Выпішыце ў табліцу са сказаў, у якіх не расстаўлены знакі прыпынку, пабочныя словы, укажыце іх значэнне. Расстаўце знакі прыпынку.

Адно выпісанае пабочнае слова + значэнне – 1 бал.

	№ сказа
	Пабочныя словы
	Значэнне

	1.
	
	


1. Дзецям хацелася пачуць ад настаўніка вядома штосьці цікавае.

2. Як маці сцвярджае і я не маўчаў зайшоўся ад радасці плачам сваё нараджэнне як мог адзначаў хаця яшчэ нічога не бачыў.

3. Хлопцы бадай цэлы тыдзень прыходзілі да рэчкі але параход так і не прыплыў.

4. Алеська на жаль не даслухала сказанага Мар’янам.

5. Сяргей завітаў да бацькоў. Сястры аднак дома не аказалася.

6. Паверце птушкі без крылаў як і чалавека без Радзімы не бывае.

Заданне 5. Вызначце тып аднасастаўных сказаў.

Максімальная колькасць балаў – 3;

адзін сказ – 0,5 бала.

1. Думай з вечара, а рабі з рання. 2. Дзядзьку ў рыбе шанцавала. 3. Пабываць бы летам на моры! 4. Звонка, музыкі, у цымбалы звініце! 5. Горы там называюць сопкамі. 6. Цябе, зямля ў адзенні новым, хацеў бы к сэрцу прыгарнуць.

Заданне 6. Укажыце, якімі членамі сказа з’яўляюцца падкрэсленыя назоўнікі.

Максімальная колькасць балаў – 4.

1. Трактар “Беларусь” вядомы ў многіх краінах свету. 2. Прыемнасць – пазнаёміцца з чалавекам ветлым, радасць – пагутарыць з разумным, удача – знайсціся ў патрэбе са смелым, шчасце – жыць і працаваць з чалавекам сумленным. (М.Танк) 3. Да слёз крануў мяне расказ старога пасечніка (Ц.Гартны) 4. Паэт М.Багдановіч з’яўляецца гонарам нашага краю. 5. Кланяйся, громе, роднаму полю, родны вітай ты мой кут! (Я.Колас)

Заданне 7. Укажыце марфалагічны статус і сінтаксічныя функцыі гукавога комплексу “нічога” ў прапанаваных сказах.

Максімальная колькасць балаў – 5;

правільнае ўказанне марфалагічнага статусу

і сінтаксічнай функцыі аднаго слова – 1 бал;

указанне з нязначнымі памылкамі – 0,5 бала.

	№
	Сказ
	Марфалагічны статус
	Сінтаксічная функцыя

	1.
	
	
	


1. Спынюся каля роднае хаціны. Я помню ўсё. Нічога не забыў. (М.Башлакоў) 2. “Паслухай сюды, а возера нічога!” – паведаміў сябру Міхась. 3. Хто вучыцца ў другую змену, тым яшчэ нічога, – можна выспацца і вывучыць урокі. 4. “А нічога жывуць беларусы: чыстыя гарады, прыгожыя вёскі!” – прызнаўся аднойчы сябар з Германіі. 5. Віктар усміхнуўся, паклаў руку на маё плячо: “Нічога, Уладзімір Іванавіч, гэта пройдзе!”

Заданне 8. Прачытайце сказы. Запішыце: 1) якія адносіны звязваюць паміж сабой іх простыя часткі? 2) чым выражаюцца гэтыя адносіны ў вусным маўленні? 3) што дапамагае выразіць гэтыя адносіны ў пісьмовым маўленні?

Максімальная колькасць балаў – 3.

1. У жніўні школа не працуе: дзеці на канікулах.

2. Дзеці на канікулах – у жніўні школа не працуе.

Заданне 9. Запішыце сказы, якія адпавядаюць прыведзеным схемам. Назавіце тыпы гэтых сказаў.
Максімальная колькасць балаў – 6

(1 бал за прыведзены сказ + 1 бал за ўказаны тып сказа)

СХЕМА 1. [Здавалася], (нібы…). 
СХЕМА 2. […], (ажно…).
СХЕМА 3. […усё], (што…).
Заданне 10. Перакладзіце тэкст на беларускую мову.







Максімальная колькасць балаў – 7.

Вечерние сумерки. Крупный мокрый снег кружится около только что зажженных фонарей и тонким мягким пластом ложится на крыши, лошадиные спины, плечи, шапки. Извозчик Иона Потапов весь бел, как привидение. Он согнулся, насколько только возможно согнуться живому телу, сидит на козлах и не шевельнется. Упади на него целый сугроб, то и тогда бы, кажется, он не нашел нужным стряхивать с себя снег… Его лошаденка тоже бела и неподвижна. Своею неподвижностью, угловатостью форм и палкообразной прямизною ног она даже вблизи похожа на копеечную пряничную лошадку. Она, по всей вероятности, погружена в мысль. Кого оторвали от плуга, от привычных серых картин и бросили сюда, в этот омут, полный чудовищных огней, неугомонного треска и бегущих людей, тому нельзя не думать   (А.Чехов).

БЛАНК АДКАЗАЎ*
	Прозвішча

	Адрас

*Звесткі неабходна ўказваць поўнасцю і разборліва.

Адказы варта даслаць да 10 мая 2018 года.

Поспехаў!

246019  г. Гомель, вул. Савецкая, 104, філалагічны факультет, школа юнага моваведа і літаратара

kastritsa@gsu.by 
